
Annotatsiya. Mazkur maqolada tijorat banklari faoliyatini transformatsiya qilish va raqgamli texnologiyalarni joriy etish jarayonlarining
zamonaviy tendensiyalari tahlil gilingan. Xususan, bank tizimida makroprudensial nazoratning kuchayishi, ragamli transformatsiya,
biznes jarayonlarini optimallashtirish hamda moliyaviy texnologiyalarni qo‘llashning afzallik va cheklovlari yoritilgan. Shuningdek,
xalqaro va milliy tajribalar asosida banklarning strategik rivojlanishi, risk-menejment tizimi va kiberxavfsizlik masalalari tahlil etilgan.
Tadqiqot natijasida banklarni transformatsiya qilishda faqat texnologik yangilanish emas, balki strategik boshqaruv, xizmat sifati va
moliyaviy barqarorlik omillariga ham alohida e’tibor qaratish zarurligi asoslab berilgan.

Kalit so‘zlar: tijorat banklari, ragamli transformatsiya, bank strategiyasi, moliyaviy texnologiyalar, fintech, risk-menejment,
makroprudensial nazorat, kiberxavfsizlik, bank xizmatlari, innovatsion rivojlanish, bank tizimi, likvidlik, biznes jarayonlari.

Abstract. This article analyzes current trends in the transformation of commercial banks and the introduction of digital technologies.
In particular, the strengthening of macroprudential supervision in the banking system, digital transformation, optimization of business
processes, and the advantages and limitations of the use of financial technologies are highlighted. Also, based on international and
national experience, the issues of strategic development of banks, risk management systems, and cybersecurity are analyzed. The study
substantiates the need to pay special attention to the transformation of banks not only to technological innovation, but also to strategic
management, service quality, and financial stability.

Keywords: commercial banks, digital transformation, banking strategy, financial technologies, fintech, risk management,
macroprudential control, cybersecurity, banking services, innovative development, banking system, liquidity, business processes.

AHHOTanusA. B 1aHHOM cTaThe NMpoaHaIM3UPOBAHBI COBPEMEHHBIE TEHACHIINH TPAHC(HOPMAINHN JeITEIbHOCTH KOMMEPIECKIX OaHKOB
U BHEJPEHUS NU(POBBIX TEXHOJIOTHH. B 4acTHOCTH, OCBEIIEHBI YCHICHHE MaKpOIPYSHIIMAILHOTO HaJ30pa B OAHKOBCKOH CHCTEME,
mudposast TpaHchOpManus, ONTHMHU3ANNS OH3HEC-NPOIECCOB, a TAKKe MPEHMYINECTBA M OTPAaHHYEHHS MPUMEHEHHsS (PUHAHCOBBIX
TexHouoruid. Kpome Toro, Ha 0OCHOBE MEKAYHAPOAHOIO U HALIMOHAILHOTO OIBITA PACCMOTPEHBI BOIIPOCH! CTPATETUYECKOr0 PA3BUTHS
0aHKOB, CHCTEMBI PUCK-MEHEDKMEHTA U kndepOezonacHoCTH. 1o pe3ynbrataM HcciaeoBaHUs 000CHOBaHA HEOOXOAUMOCTD yIEISITh
0c000¢ BHIMaHUE HE TOJBKO TEXHOJIOTHYECKOMY OOHOBIICHHIO IPH TpaHC(OPMAIMU OAHKOB, HO M CTPATETHIECKOMY YIPABICHHIO,
Ka4ecTBY 00CITy>KMBaHMS H ()MHAHCOBOH yCTOHYHBOCTH.

KuiroueBble ciioBa: koMMmepueckue OaHKH, 1u(ppoBas TpaHchopMmanus, OaHKOBCKash cTpaTerusi, (PMHAHCOBBIE TEXHOJIOTUH, (HHTEX,
PHMCK-MEHEKMEHT, MaKpOIPYICHIMAIbHbIH HaA30p, KHOEepOe30macHOCTh, OAHKOBCKHE YCIYyTH, HHHOBAIIMOHHOE pa3BHUTHE,
0GaHKOBCKas CUCTEMa, JIMKBHIHOCTh, OM3HEC-TIPOLECCHI.

KIRISH

So‘nggi yillar davomida mamlakatimiz iqtisodiyotida yuz berayotgan o‘zgarishlar (yoki aksariyat ilmiy va amaliy
manbalarda qayd etilishicha, transformatsion jarayonlar) tijorat banklari faoliyatini rivojlantirish strategiyasiga nisbatan
yangi yondashuvlarni ishlab chiqishni taqozo etmoqda. Fikrimizcha, mazkur mulohaza bir necha uzoq muddatli
tendensiyalar bilan izohlanishi mumkin. Tijorat banklari faoliyatini tartibga solish borasidagi makroprudensial nazorat
talablarining qat’iylashuvi hamda inflyatsiyaning prognoz ko‘rsatkichlariga erishish, narxlar o‘sishini sekinlashtirish
va jamg‘arishni qo‘llab-quvvatlash maqsadida nisbatan qat’iy pul-kredit siyosatining olib borilishi[1] tijorat banklari
faoliyatining makroiqtisodiy barqarorlikni ta’minlashdagi roli va ahamiyatini oshirishni talab giladi. Xususan, O‘zbekiston
Respublikasi Markaziy banki boshqaruvining 2023-yil 18-fevraldagi qarori bilan tasdiglangan “Tizimli ahamiyatga
molik banklarni aniqlash tartibi to‘g‘risidagi nizom”ga muvofiq tizimli ahamiyatga molik banklar aniqlanib, ular
faoliyati ustidan mutanosib nazorat o‘rnatish va masofadan nazorat qiluvchi nazoratchilar (kuratorlar) biriktirish, keyingi
bosqichda O°zbekiston Respublikasining “Banklar va bank faoliyati to‘g risida”gi Qonunining 38-moddasi asosida ularga
nisbatan prudensial normativlarga qo‘shimcha ustamalar (bufer) belgilash masalalari ko‘rib chiqiladi[9]. Bundan tashqari,
O‘zbekiston Respublikasi Adliya vazirligi tomonidan 2023-yil 16-fevralda 1545-5-son bilan davlat ro‘yxatidan o‘tkazilgan
Markaziy bank boshqaruvining “Markaziy bankning banklararo to‘lov tizimi orqali elektron to‘lovlarni amalga oshirish

tartibi to‘g‘risidagi nizomga o‘zgartirish va qo‘shimchalar kiritish haqida”gi qaroriga binoan, banklarning vakillik
hisobvarag‘ida yetarli mablag‘lar mavjud bo‘lmagan taqdirda, banklar o‘rtasidagi yakuniy hisob-kitobga oid to‘lovlar
overdraft sifatida aks ettirilishi belgilab berilgan. Shuningdek, vakillik hisobvarag‘ida overdraft yuzaga kelgan bankning
Markaziy bank hisob-kitoblar kliring tizimi va Tezkor to‘lovlar tizimi orqali operatsiyalari vakillik hisobvarag‘ida ijobiy
qoldiq shakllangunga qadar to‘xtatilishi qayd etib o‘tilgan[2].

MAVZUGA OID ADABIYOTLAR SHARHI

So‘nggi yillarda tijorat banklari faoliyatini transformatsiyalash jarayonlari, ulardan kutilayotgan natijalar ilmiy
tadqiqotlar va amaliyot xodimlarining izlanishlarida muhim ahamiyat kasb etmoqda. Ammo shuni alohida e’tirof etish
zarurki, ularning aksariyat qismida transformatsion jarayonlar alohida olingan banklar yoki faoliyat yo‘nalishlari nuqtayi
nazaridan ko‘rib chiqilgan bo‘lib, strategik muammolarning bir qator muhim jihatlari muallifiar e’tiboridan chetda qolgan.

Xususan, O°zbekiston Respublikasi Markaziy bankining mas’ul xodimi B. Jo‘rayevning “Davlat ishtirokidagi barcha
banklar faoliyati transformatsiya qilinadi” maqolasida qayd etilishicha: “...banklarning biznes modellarini o‘zgartirish
orqali faoliyatini tijoratlashtirish va mijozga yo‘naltirilganligini oshirish, ularning korporativ boshqaruv va risk-
menejment tizimlarini takomillashtirish, xizmatlar sifatini va ko‘lamini oshirish maqgsadida xalgaro moliya institutlari
va sohaga ixtisoslashgan konsultantlarni jalb etgan holda davlat ishtirokidagi barcha banklar faoliyati transformatsiya
qilinadi”[3].

A. A.Azlarovaning “COVID-19 koronavirus pandemiyasi sharoitida O‘zbekistonda bank sohasini transformatsiyalash
jarayonini jadallashtirish” maqolasida keltirilishicha: “Transformatsiya — dunyodagi biznesni yangi sharoitlarga,
jamiyatning imtiyozlariga moslashtiradigan muqarrar jarayon hisoblanadi. Tijorat banklarida raqamli transformatsiyani
rivojlantirish hamda tadbirkorlik subyektlarining ehtiyojlarini alohida o‘rganish va mavjud imkoniyatlarni chuqur
tahlil qilish orqali yangi strategiyalarni ishlab chiqish lozim. Banklarni raqamli transformatsiyalash, birinchi navbatda,
tadbirkorlik subyektlarining ehtiyojlarini yaxshiroq anglashga qaratilgan: bank bilan tez, oson va arzonroq narxlarda
alogada bo‘lishni, ragamli iqtisodiyot sharoitida bank sektori eng zamonaviy xizmatlarni taklif qilishga tayyor bo‘lishi
kerak™[4].

A. Meolaning “The digital trends disrupting the banking industry in 2023” nomli maqolasida qayd etilishicha,
moliyaviy xizmatlar industriyasidagi eng ko‘p kuzatilayotgan tendensiya raqamli texnologiyalarga, xususan, mobil va
onlayn-bankingga o‘tish hisoblanadi. Mazkur raqamli transformatsiya texnologik startaplar tomonidan raqobatning
kuchayishi, shuningdek, kichik banklar va startaplarning birlashishiga olib kelgan. Ammo 2022-yilda aksariyat
mamlakatlarda fintech loyihalarini moliyalashtirish hajmi pasaygan. CB Insights ma’lumotlariga ko‘ra, 2022-yilning
uchinchi choragida moliyaviy texnologiyalarni moliyalashtirish hajmi oldingi chorakka nisbatan 38 foizga kamaygan va
12,9 mlrd dollarni tashkil etgan. Shuningdek, maqolada qayd etilishicha, bank sohasi inqirozli 2008-yilga nisbatan yaxshi
holatda. The Bankerning “Top 1000 World Banks Ranking” reyting natijalariga ko‘ra, banklarning umumiy aktivlari
2022-yilda 154 211 mlrd dollarni tashkil etib, 2021-yilga nisbatan 148 583 mlrd dollar 3,78 foizga ko‘paygan. O‘z
boshqaruvi ostida bunday mablag‘larga ega bo‘lgan banklar mijozlarni jalb qilish va mavjudlarini saqlab qolish uchun
yangi texnologiyalarni joriy qilishmoqda. Bundan tashqari, innovatsion bank texnologiyalariga ega bo‘lgan startaplar va
neobanklar maydonga chiqib kelishmoqda. An’anaviy moliya institutlari mijozlarga xizmat ko‘rsatish sifatini oshirish
magqsadida yoki ular bilan birlashmoqda yoki raqobatlashmoqda[5].

TADQIQOT METODOLOGIYASI

Mazkur tadqiqotda tijorat banklari faoliyatini rivojlantirish strategiyasini ishlab chiqishning ilmiy-nazariy asoslarini
o‘rganishda tizimli yondashuv, qiyosiy tahlil, mantiqiy umumlashtirish, kontent-tahlil hamda ilmiy abstraksiyalash
usullaridan foydalanildi. Tadqiqot jarayonida tijorat banklari faoliyatini transformatsiya qilish, ragamli texnologiyalarni
joriy etish, risk-menejment, makroprudensial nazorat va kiberxavfsizlikka oid ilmiy manbalar, normativ-huquqiy hujjatlar
hamda xalqaro va milliy tajribalar tahlil qilindi. Shuningdek, bank tizimida kuzatilayotgan transformatsion jarayonlarning
afzalliklari va cheklovlari o‘zaro taqqoslanib, ularning tijorat banklari strategik rivojlanishiga ta’siri baholandi. Olingan
natijalar asosida bank faoliyatini rivojlantirishda ragamli transformatsiya bilan bir qatorda strategik boshqgaruv, moliyaviy
barqarorlik va prudensial nazorat mexanizmlarini takomillashtirish zarurligi ilmiy jihatdan asoslandi.

TAHLIL VA NATIJALAR

Bank faoliyatini ragamli transformatsiyalash borasidagi yuqorida keltirilgan mualliflarning fikr va mulohazalari
bank strategiyasini ishlab chigishda muayyan ahamiyat kasb etishiga qaramasdan, quyidagi xususiyatlarni e’tiborga olgan
holda to‘liq qo‘llashda ayrim cheklovlar mavjud:

birinchidan, raqamli texnologiyalar asosida tijorat banklaridagi biznes jarayonlarni optimallashtirish imkoniyatining
cheklanganligi. Mazkur sohada keng tarqalgan muammolardan biri transformatsiyalash jarayonlaridan olinadigan
natijaning aniq belgilab olinmasligi hisoblanadi. Amaldagi platformalarni “zamonaviy” platformalarga almashtirish

yoki yangi texnologiyalarni unga integratsiyalash biznes jarayonlarning o‘z-o‘zidan yaxshilanishiga olib kelmaydi va
kutilgan iqtisodiy samarani har doim ham ta’minlamasligi mumkin. Bundan tashqari, transformatsiyalash jarayonlarida
kuzatilayotgan yana bir salbiy tendensiya bir dastur doirasida bir necha tashabbuslarni birlashtirishga intilishga
tegishlidir. Albatta, bankning elektron platformasini transformatsiyalash texnologiyalar va arxitekturaning o‘zgarishiga
olib keladi. Ammo uni turli tashabbuslar, jumladan, biznes jarayonlar reinjiniringi, masofaviy xizmatlarni ko‘rsatishning
yangi kanallarini joriy etish uchun zarur bo‘lgan oraliq dasturiy ta’minotni kiritish (raqamli platformalar) va boshqalar
banklarning elektron platformasini yanada murakkablashtiradi va uni turli kiberrisklardan himoyalanish darajasini
pasaytirishi mumkin. Shu bilan bir qatorda, transformatsiyalash jarayonlarida xizmatlar sifatini ta’minlash masalalariga
deyarli e’tibor qaratilmaydi. Mutaxassislarning aksariyat qismida asosiy bank operatsiyalari standart xizmatlar
hisoblanadi va ularni keng qamrovli tekshirishdan o‘tkazish shart emas degan tushuncha mavjud. Shuning uchun
tekshirish va qayta tekshirish uchun vaqt va mablag® kam ajratiladi. Fikrimizcha, nazardan chetda qolayotgan muhim
masalalardan biri dasturiy ta’minotni xarid qilish, o‘rnatish va unga xizmat ko ‘rsatishda bank elektron platformasi va unga
integratsiyalashgan barcha tomonlar o‘rtasidagi kelishuv darajasining yetarli emasligi hisoblanadi. Xususan, mamlakatimiz
bank sektori uchun dasturiy ta’minotni yetkazib beruvchi yetakchi tashkilotlardan biri bo‘lgan Fido-Biznes kompaniyasi
xodimi Sh. Shayusupovning “O°‘zbekistonda banklarning raqamli transformatsiyasi: Fido-Biznesdan evolyutsion model”
nomli maqolasida ta’kidlanishicha: “Butun jahon kabi O‘zbekistonda ham banklarning raqamli transformatsiyalanishi
jarayoni ketmogqda... O‘zbekiston banklarini raqamlashtirish bo‘yicha birinchi loyihalardanoq mazkur jarayon uzoq
yillar davom etishi aniq bo‘lib qoldi. Xorijiy agregatorlarda O‘zbekiston sharoitiga moslashtirilgan tayyor yechimlarning
mavjud emasligi, deyarli 60 dan ortiq tashqi informatsion tizimlar bilan integratsiyalangan banklarimiz IT-tuzilmasining
murakkabligi jiddiy muammolarni yuzaga keltirdi... Mohiyatan olganda, banklarning avtomatlashtirilgan tizimi yaxshi
ishlayotgan bo‘lsa, uni ehtiyotkorlik bilan modernizatsiya qilish maqsadga muvofiq. Avtomatlashtirilgan bank tizimlari
mijozlarning hisobvaraqlariga xizmat ko‘rsatish bilan bir qatorda, yillar davomida shakllangan hisobotlarni tayyorlash
va taqdim etish funksiyasini amalga oshiradi... An’anaviy avtomatlashtirilgan bank tizimlarini oldingi funksiyalardan
“tozalash” mumkin emas, chunki ular banklar uchun oldingidek zarur”[6];

ikkinchidan, raqamli moliyaviy texnologiyalarning bank faoliyati samaradorligini ta’minlash borasidagi
imkoniyatlarining cheklanganligi. Ko‘plab ilmiy va amaliy manbalarda tijorat banklarini raqamli transformatsiyalashning
eng istigbolli shakli biznes va operatsion modellarni o‘zgartirish hisoblanishi qayd etilgan. Biznes-modellar diqqat-
e’tiborni bank biznesining joriy holati va bozor uchun qanday qadriyatlarni yaratayotganiga qaratsa, operatsion modellar
ichki biznes jarayonlarning samaradorligiga yo‘naltiradi. Bunday yondashuv taktik nuqtayi nazardan to‘g‘ri bo‘lishiga
garamasdan, bank faoliyatining istigboli (strategiya) nuqtayi nazaridan maqgsadga muvofiq hisoblanmaydi. Xususan,
2023-yilning 10-mart kunidan AQSh venchur texnologiya startaplarining deyarli yarmiga xizmat ko‘rsatuvchi, 2023-yil
boshiga deyarli 209 mlrd dollarlik aktivlar va 175,4 mlrd dollar depozitlarga ega bo‘lgan Silicon Valley Bank (SVB)
ga nisbatan moliyaviy regulyatorlar California Financial Code section 592 asosida California Department of Financial
Protection & Innovation (DFPI) va Federal Deposit Insurance Corporation (FDIC) tomonidan bankrotlik protsedurasi
boshlangan[7]. Shuni qayd etish lozimki, mazkur bank eng ishonchli banklardan biri sifatida Forbesning “America’s
Best Banks 2023” reytingiga kiritilgan edi. Bankning bankrotlik holatiga kelib qolganligining asosiy sabablari sifatida
jalb etilgan depozitlarning 91 mlrd dollari qimmatli qog‘ozlarga joylashtirilganligi va Federal Reserve tomonidan hisob
stavkalarining oshirilishi hisobiga ulardan deyarli 15 mlrd dollar zarar ko‘rilganligi, shuningdek, foiz stavkalarining
oshishi SVB mijozlari tomonidan mablag‘larni bankdan olib chiqishga olib kelganligi va buning natijasida yuzaga kelgan
likvidlik muammosini 21 mlrd dollarlik AQSh g‘aznachilik obligatsiyalari portfeli hamda bankning 2,25 mlrd dollarlik
oddiy va imtiyozli aksiyalarining sotuvga chiqarilishi keltirilishi mumkin. Bank faoliyatdagi murakkabliklar bank mijozi
bo‘lgan Circle Internet Financial tomonidan emitentlashtirilgan AQSh dollariga bog‘langan kriptovalyutalar USD Coin
(USDC) va DAI kursining pasayishiga olib kelgan[8]. Silicon Valley Bankning biznes modeli yoki ragamli texnologiyalar
sohasidagi muammolari moliyaviy regulyatorlar va boshqa tahlilchilar tomonidan qayd etilmagan.

Deyarli shunday holatni mamlakatimiz banklari misolida ham ko‘rishimiz mumkin. Xususan, O°‘zbekiston
Respublikasi Markaziy banki boshqaruvining 2022-yil 7-oktyabrdagi 22/1 va 22/2-sonli qarorlariga asosan “Turkiston” va
“HI-TECH BANK” xususiy aksiyadorlik tijorat banklaridan bank faoliyatini amalga oshirish huquqini beruvchi litsenziya
chaqirib olingan[10]. Mazkur holatning asosiy sabablari sifatida bank aktivlari bo‘yicha ehtimoliy yo‘qotishlarga
qarshi yetarlicha zaxiraning mavjud emasligi, regulyativ kapitalining ellik foizidan ortiq miqdorda zarar ko‘rganligi,
bank xizmatlari iste’molchilarining huquqlari va qonuniy manfaatlari buzilganligi, buxgalteriya hisobining hisobotga
oid ma’lumotlar buzilishiga olib keladigan va bankning haqiqiy moliyaviy ahvolini aks ettirish imkonini bermaydigan
qoidabuzarliklar bilan yuritilganligi, bank faoliyatidagi jiddiy qoidabuzarliklarni bartaraf etish to‘g‘risidagi Markaziy
bank ko‘rsatmalarining belgilangan muddatda bajarilmaganligi qayd etilgan. Shu bilan birga, e’tirof etish zarurki,
“Turkistonbank” XATB omonatiga joylashtirilgan aholining pul mablag‘lari bank xodimlari tomonidan subordinar qarz
sifatida rasmiylashtirilgan. 2022-yilning 7-martida bank mijozlari bank dasturi yangi ABS dasturiga o‘tishi munosabati
bilan profilaktik ishlar amalga oshirilayotganligi sababli tizimda joriy yilning 31-martiga qadar nosozliklar kuzatilishi
mumbkinligidan ogohlantirilgan.

Tijorat banklari faoliyatini transformatsiya qilish zamonaviy iqtisodiyot sharoitida bank tizimining ragobatbardoshligi
va moliyaviy barqarorligini ta’minlashda muhim ahamiyat kasb etadi. Ragamli texnologiyalarni joriy etish bank xizmatlari
sifatini oshirish, mijozlarga qulaylik yaratish hamda biznes jarayonlarini takomillashtirish imkonini beradi. Shu bilan
birga, transformatsiya jarayonlari kiberxavfsizlik, risk-menejment va moliyaviy nazorat bilan bog‘liqg muammolarni ham
yuzaga keltirishi mumkin. Xalqaro va milliy tajriba shuni ko‘rsatadiki, bank faoliyatida muvaffaqiyatga erishish uchun
nafagat zamonaviy texnologiyalar, balki samarali strategik boshqaruv va prudensial nazorat ham muhim hisoblanadi.
Shu sababli tijorat banklarini transformatsiya qilishda raqamli infratuzilmani rivojlantirish, xizmatlar sifatini oshirish,
moliyaviy barqgarorlikni mustahkamlash hamda innovatsion boshqaruv mexanizmlarini joriy etishga alohida e’tibor
qaratish zarur. Natijada bank tizimining samaradorligi oshib, igtisodiyotning barqaror rivojlanishiga xizmat qiladi.

